
Tekst zyrtar                                                        siç është ndryshuar dhe plotësuar me datë 25.06.2009 

  
Komisioni Qendror i Zgjedhjeve, 
  
Në bazë të nenit 64.2 pika (a) dhe (b), nenit 96, 97, 98  të Ligjit nr. 03/L-073 për Zgjedhjet e 
Përgjithshme në Republikën e Kosovës dhe Nenit 20,  24 të Ligjit nr. 03/L-072 për Zgjedhjet Lokale në 
Republikën e Kosovës   nxjerr:  
 
 

RREGULLËN ZGJEDHORE Nr. 03/2008 
VOTIMI JASHTË KOSOVËS 

 
Neni 1 

Përkufizimet 
 
1.1 Votues me zotësi juridike është personi i cili i plotëson kriteret e zotësisë juridike të votuesit që 
përcaktohen me nenin 5 të Ligjit për Zgjedhjet e Përgjithshme në Republikën e Kosovës dhe nenit 12.1  
të Ligjit për Zgjedhjet Lokale në Republikën e Kosovës. 
 
1.2 Votuesi me zotësi juridike që banon jashtë Kosovës në kohën e zgjedhjeve mund të hedhë 
fletëvotimin jashtë Kosovës në përputhje me procedurat e përcaktuara në këtë Rregull të Zgjedhjeve, 
dhe e specifikuar në procedurat teknike të programit të Votimit Jashtë Kosovës. 
 
1.3 Për qëllimet e kësaj Rregulle të Zgjedhjeve, me fletëvotim nënkuptohet fletëvotimi i miratuar nga 
Komisioni Qendror i Zgjedhjeve (KQZ). 
 

Neni 2 
Regjistrimi Për të Votuar Jashtë Kosovës 

 
2.1 votuesi me zotësi juridike jashtë Kosovës mund ta hedhë fletëvotimin për zgjedhjet në bazë të 
procedurave që përcaktohen me këtë Rregull të Zgjedhjeve nëse ai ose ajo: 
 
(a) është regjistruar si banor i përhershëm i Kosovës në Regjistrin Qendror Civil, ose 
 
(b) për zgjedhjet e mëparshme në Kosovë është regjistruar si votues për votim jashtë Kosovës, dhe në 
atë kohë kishte demonstruar ai/ajo ka zotësi juridike si votues në bazë të kritereve të përcaktuara ligjore. 
 
2.2 personi i cili ka për qëllim te hedhe votën për Votim Jashtë Kosovës  i cili nuk i plotëson kriteret e 
parashtruara në nenin 2.1 (a) dhe (b), do të regjistrohet në KQZ si votues jashtë Kosovës duke dorëzuar: 
 
(a) formularin për Aplikacion/Regjistrim për votim jashtë Kosovës, kopja e së cilës është e 
bashkëngjitur si Shtojcë I; dhe 
 
(b) dëshminë e dokumentuar të identitetit dhe që ai ose ajo i plotëson kriteret ligjore për te drejtën për të 
votuar në pajtim me nenin 5 të Ligjit për Zgjedhjet e Përgjithshme në Republikën e Kosovës dhe të 
bashkëngjiten dokumentet e fotokopjuara siç janë të renditura në Shtojcën II. 

2.3 Votuesi me të drejtë vote mund të aplikoj për të marrë një fletëvotim për votim jashtë Kosovës, 
duke dorëzuar të plotësuar Formularin për Regjistrim/Aplikim  nëpërmes: 
 
a)  postës në një nga Kutitë postare të KQZ-së, ose 
 
b) përmes faksit te KQZ ja, në numrin e shënuar në fund të Formularit për Regjistrim/Aplikim për 
votim jashtë Kosovës. 
 
2.4 Formulari i plotësuar për Regjistrim/Aplikim  duhet të dërgohet në KQZ në mes të periudhës kohore 
100 ditë para Ditës së Zgjedhjeve dhe 70 ditë para Ditës së Zgjedhjeve  
 
2.5 KQZ-ja, përmes Sekretariatit të KQZ-së, shqyrton kërkesat për Regjistrim/Aplikim të votuesve 
jashtë Kosovës, deri në afatin përfundimtar të përcaktuar në nenin 2.4 kësaj rregulle: 
 
(a) pranon kërkesën dhe ia dërgon parashtruesit të kërkesës fletëvotimin me postë në adresën e 
saktësuar në formularin e Regjistrimit/Aplikimit; ose 
 
(b) refuzon kërkesën dhe njofton parashtruesin e kërkesës me shkrim për arsyet e këtij vendimi dhe që 
ai ose ajo mund te: kërkoj korrigjim ligjorë te organet kompetente, në pajtueshmëri me Ligjin mbi 
Zgjedhjet e Përgjithshme të Republikës së Kosovës. Nëse organi kompetent brenda autoritetit të tijë 
vendosë që Votuesi ka të drejtë të merr pjesë në Programin e Votimit Jashtë Kosovës, mund të urdhëron 
KQZ-në ta përfshijë votuesin.  
 
 
2.6 Personi të cilit i është refuzuar regjistrimi si votues jashtë Kosovë, siç është përcaktuar në nenin 
2.5b të kësaj Rregulle,  mund të vendose të bej korrigjimin ose të plotësojë formularin për 
regjistrim/aplikacionin e tij/saj dhe paraqes përsëri, në KQZ formularin për Regjistrim/Aplikim deri në 
afatin përfundimtar të përcaktuar në nenin 2.4 të kësaj Rregulle.  
 

Neni 3 
Mënyra e Votimit 

 
3.1 Votuesi me zotësi juridike i cili është regjistruar me sukses si votues  Jashtë Kosovës dhe/ose  ka   
aplikuar për të marrë fletëvotimin,  mund ta marrë fletëvotimin, nga çdonjëra : 
 
(a) duke pranuar fletëvotimin(et) në adresë ekzistuese jashtë Kosovës të cilën ajo ose ai e jep për këtë 
qëllim,. ose 
 
(b) duke marrë personalisht fletëvotim(et) nga njëra nga pikat e shpërndarjes jashtë Kosovës, të 
përcaktuara dhe të publikuara nga KQZ-ja,  
 
(c) duke bërë fotokopje fletëvotimin(et) që ekzistojnë në pikat e shpërndarjes të përcaktuara në pikën 
3.1 b të kësaj Rregulle, ose  
 
(d) të shkarkojë fletëvotimin nga web faqja e KQZ-së në internet. 
 
3.2 Pas plotësimit të fletëvotimit(eve) votuesi duhet të vendosë fletëvotimin(et) në një zarf të pashënuar 
e të mbyllur të vendosur brenda zarfit të jashtëm/për dërgim. Në zarfin e dërgimit votuesi gjithashtu 
vendosë një fotokopje të dokumentit të tij ose saj të vlefshëm të identifikimit dhe një shënim që 
përmban të dhënat personale të tij ose saj dhe që përmban së paku emrin, mbiemrin, emrin e babait dhe 
datën e lindjes së tij ose saj. 
 






